
GOUVÈNÈ CUOMO ANONSE PWOJÈ POU TRANSFÒMASYON KONPLÈKS ISTORIK RICHARDSON 

OLMSTED NAN BUFFALO KÒMANSE 

Konstriksyon nan Moniman Istorik Buffalo Pral Kòmanse nan Kòmansman ane 2014 epi Kreye Plis 

Pase 500 Dyòb Konstriksyon 

 

 

Gouvènè Andrew M. Cuomo te anonse jodi a plan nouvo antre nò ak peyizaj pou Richardson Olmsted 

Complex la, yon Moniman Istorik Nasyonal. Ansyen lopital eta a ki gen 140 lane, H.H. Richardson te 

konsevwa epi yo konsidere kòm bilding pi enpòtan ak pi bèl ki gen nan Buffalo, Richardson Center 

Corporation pral reyablite l epi yo pral reyitilize l nan yon mannyè adapte kòm yon sit konvivyal ak 

kiltirèl pou vil la. Konstriksyon pral kòmanse nan kòmansman lane 2014 la epi pral dire dezan apeprè. 

Otèl la, espas evenman ak konferans yo, ak tou yon Buffalo Architecture Center, sipoze ouvri nan 

prentan 2016. 

 

“Richardson Olmsted Complex la se yon egzanp pafè patenarya piblik prive reyisi k ap mennen nan 

revitalizasyon ekonomi Rejyon Lwès New York,” te deklare Gouvènè Cuomo. “Anplis li se youn nan anpil 

bijou achitekti ki atire touris nan Buffalo, pwojè sa pral kreye plizyè santèn dyòb konstriksyon ak tou 

opòtinite travay pèmanan nan rejyon an. Richardson Center Corporation lan te yon veritab patenè pou 

Eta New York epi mwen aplodi yo pou angajman san fay yo pou Buffalo.” 

 

“Mwen vle remèsye Gouvènè a ak Delegasyon Rejyon Lwès New York nou an pou sipò san fay yo pou 

reyablitasyon anbisye sa epi mwen vle remèsye Stan Lipsey ak konsèy Richardson Center Corporation 

lan pou volontarya estraòdinè yo pandan sèt dènye ane ki sot pase yo,” te deklare Prezidan Richardson 

Center Corporation lan, Howard Zemsky. “Pwojè sa tonbe nan mitan sant zòn ideyal Achitekti Ameriken 

istorik ak estraòdinè Buffalo sa ak touris li atire nan rejyon nou an.”  

 

Reyitilizasyon ak reyablitasyon National Historic Landmark Richardson Olmsted Complex lan finanse ak 

sipò eta a epi pral mobilize envestisman prive. Plan an chita sou konsèp ki te devlope pandan pwosesis 

Plan Direktè a, ki te kreye ak patisipasyon kominote a ki te chita ansanm nan nèf reyinyon piblik ak 

patisipasyon aktif Gwoup Konsiltatif Richardson Center Corporation Community a. Premye faz 

devlopman sa kreye yon otèl-boutik, espas evenman ak konferans ak yon sant achitekti. Li gen ladann 

tou remete espas vèt sou sit la ak nouvo peyizaj ak fè konsepsyon nouvo shema sikilasyon. Pwojè a pral 

kreye plis pase 500 dyòb konstriksyon, jiska 90 dyòb foultaym, epi pral kontribiye nan devlopman touris 

nan Buffalo ak nan rejyon an.  

 

Ekip konsepsyon an gen ladan achitèk enteryè Flynn Battaglia Architects of Buffalo ak achitèk konseptè 

Deborah Berke Partners of New York. Lòt manm ekip la se fim konsèvasyon istorik Goody Clancy ki chita 

nan Boston; Andropogon Associates, yon fim achitekti peyizaj ki chita nan Philadelphia; LP Ciminelli, yon 

fim jesyon konstriksyon ki nan Buffalo; ak INNVest Lodging, ki gen syèj sosyal li tou nan Buffalo, operatè 

prefere otèl-boutique ak espas evenman konferans.  

 

Direktè Flynn Battaglia Architects Design, Peter Flynn, te di konsa, “Se yon onè ak yon esperyans 

anrichisan pou nou reyablite yon Moniman Nasyonal avèk yon enteryè ki rete kache pou je piblik la 

pandan lontan eki te gen kout kreyon Richardson and Olmsted, de papa achitekti ameriken ak 

konsepsyon peyizaj.” 

 

Manm Fondatè Deborah Berke Partners, Deborah Berke te di konsa, “Travay sou reyablitasyon 

Richardson Olmsted Complex lan se yon opòtinite konsepsyon estraòdinè. N ap konsevwa yon ajou 

achitekti 21yèm syèk nan bilding sepktakilè H. H. Richardson 19yèm syèk yo ki gen rasin yo nan listwa 

epi oryante vè pwogrè.” 

 

Konsepsyon tout pwojè a te gen kòm gid yon respè pwofon pou achitekti istorik la ak yon volonte pou 

kreye yon vwayaj modèn nèt ak esperyans kiltirèl. Deborah Berke Partners te konsevwa yon nouvo antre 

sou kote nò a kòm yon baliz, pou envite kliyan ak vizitè nan Richardson Olmsted Complex la yo te 

reimajine. Yon antre ki fèt ak vit skilte, yon pòtay ilimine nan bilding santral la ap akeyi vizitè yo, ki reyini 

ansanm plizyè gwoup itilizatè kòm yon kominote Richardson Olmsted Complex inifye. Deborah Berke 

Partners te souliyen ekilib ant istwa ak modènite pwojè a grasa jistapozisyon grè Medina ki egziste deja 

ak transparans enpekab vit la.  

 

Premye etaj bilding prensipal konplèks la, Towers Administration Building, loje yon kafe, Buffalo 

Architecture Center a ak espas pou evite ak piblik la ka amize yo. Twa etaj pi wo yo gen ladan yo lòby 

otèl la ak espas evenman ak konferans. 88 chanm kliyan otèl-boutik la, ki sitiye nan de bilding adjasan, 

konbine karakteristik achitekti ki egziste deja a ak eleman 21yèm syèk la pou kreye espas senplifye pou 

vwayajè modèn lan.  

 

INNVest Lodging angaje menm jan nan kreyasyon yon esperyans dinamik pou vizitè ki pre ak lwen. 

Envite nan otèl la, evenman ak konferans pral fè esperyans yon anviwonman modèn elegan ak sofistike.  

 

Se Andropogon Associates ki te konsevwa nouvo plan peyizaj ak wout sou kote nò konplèks la ki pral 

transfòme sit lan pou l vin yon antre kaptivan nan Konplèks la. Nouvo peyizaj la lineyè, defini ak 

vejetasyon ki kreye “espas” anndan peyizaj la, epi enkòpore nouvo wout antre a ki soti Rockwell Road 

rive Rees Street epi akomode sikilasyon, pakin ak sèvis. Peyizaj la reflete ansyen itilizasyon agrikòl sit la; 

se tè kiltivab ak preri ki te pwolonje yon fwa rive nan Scajaquada Creek la ki te enspire l.  

Aktivite stabilizasyon faz I ak II yo fini, sa ki te koute $10 milyon pou anpeche plis deteryorasyon epi pou 

amelyore sekirite. Tout bilding yo gen chans pou yo tonbe te stabilize epi yo te fè gwo reparasyon nan 

masonri, sistèm vantilasyon, ekleraj ak twati. Dekontaminasyon ak netwayaj te fèt nan bilding Towers 

santral la ak nan de bilding adjasan pou prepare reyablitasyon ak pou pèmèt piblik la rantre. 

 

Peyizaj South Lawn lan ak pwojè remete espas vèt sikilasyon an prèske fini. Andropogon te re imajine 

antre istorik South Lawn lan grasa konbinezon vizyon orijinal Olmsted la ak konsepsyon kontanporen, 

dirab pou kreye yon anviwonman iben pi sen ak espas sivik ki ka sèvi pou plizyè bagay. Espas akeyan pou 

reyinyon sa gen ladan jaden lapli pou drenaj dlo siklòn ak efè vizyèl, ak espas ouvri ki fèt an fèm vout 

pou reyinyon ak lwazi, yon ale pou pyeton, ak vi sou konplèks istorik la. Yon seremoni ouvèti pral fèt soti 

11:00 a.m. jiska 4 p.m. jou ki samdi, 28 septanm ak mizik ak aktvite sou South Lawn lan.  

